
Yãmb a neba! Tuub-y n tʋg Wẽnd nengẽ, tɩ ad mam
lebgdame n tʋgd Wẽnd nengẽ raar pʋgẽ noor koabga

Yii a Al-agarri nengẽ (Wẽnd yard be a yĩnga) la a rag n yaa Nabiyaamã Ṣahaabsã a
yembre (Wẽnd pʋʋsg la A tɩlgr be a yĩnga) a yeelame, Wẽnd Tẽn-tʋʋmã yeelame (Wẽnd

pʋʋsg la A tɩlgr be a yĩnga): «Yãmb a neba! Tuub-y n tʋg Wẽnd nengẽ, tɩ ad mam
lebgdame n tʋgd Wẽnd nengẽ raar pʋgẽ noor koabga».
[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Nabiyaamã  (Wẽnd  pʋʋsg  la  A  tɩlgr  be  a  yĩnga)  sagenda  nebã  tɩ  b  wʋsg  tuubgu  la
astagfɩrʋllaah maanego la a togs tɩ yẽ mengã tuubdame n tʋgd Wẽnd nengẽ (A Naam zẽk yã)
la a kot-A yaafgo raar a yembr pʋgẽ, sẽn yɩɩd noor koabga, la ad b yaool n yaafa Nabiyaamã
sẽn reng taoor la sẽn yaoole, la a sẽn baas n maand woto wã, wilgdame t'a gãneg-m-mengã
la a Wẽndã tũudum yaa sẽn pidi (A Naam yɩ wagell n zẽke).

